
Devaih Kritam Agastya Stotram 2

देवैः  कृतं  अगस्त्यस्तोत्रम् २

देवा ऊचुः  ।
नाहुषेणाभितप्तानां  त्वं लोकानां गतिः पुरा
भ्रंशितश्च सुरैश्वर्याल्लोकार्थं   लोककण्टकः ॥ १४॥
क्रोधात्प्रवृद्धः सहसा भास्करस्य नगोत्तमः ।
वचस्तवानतिक्रामन्विन्ध्यः शैलो न वर्धते   ॥ १५॥
तपसा चावृते  लोके मृत्युनाभ्यर्दिताः  प्रजाः ।
त्वामेव नाथमासाद्य निर्वृतिं  परमां गताः ॥ १६॥
अस्माकं भयभीतानां नित्यशो भगवान्गतिः ।
ततस्त्वार्ताः  प्रयाचामस्त्वां वरं वरदो ह्यसि ॥ १७॥
इति महाभारते आरण्यपर्वणि  १०१ अध्यायान्तर्गतम् 

देवैः   कृतं  अगस्त्यस्तोत्रम् सम्पूर्णम्  ।
महाभारत । आरण्यकपर्व । अध्याय १०१/१४-१७॥

